Ա Մ Փ Ո Փ Ա Թ Ե Ր Թ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ԸՆԴԵՐՔԻ ՊԵՏԱԿԱՆ ՏԵՍՉՈՒԹՅՈՒՆՈՒՄ ՌԻՍԿԻ ՎՐԱ ՀԻՄՆՎԱԾ ՍՏՈՒԳՈՒՄՆԵՐԻ ՄԵԹՈԴԱԲԱՆՈՒԹՅՈՒՆԸ ԵՎ ՌԻՍԿԱՅՆՈՒԹՅՈՒՆԸ ՈՐՈՇՈՂ ՉԱՓԱՆԻՇՆԵՐԻ ԸՆԴՀԱՆՈՒՐ ՆԿԱՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության կառավարությանն առընթեր պետական եկամուտների կոմիտե
31.08.2012թ.

№ 01/3-1/9173-12 գրություն
	1. Նախագծի N1 հավելվածում «Տնտեսավարող սուբյեկտի ռիսկային հիմնական չափանիշներով հաշվարկվող ռիսկայնության (առաջին բաղադրիչի) գնահատումը» բաժնում մետաղական հանքավայրերի համար «օգտակար հանածոյի վճարի  դրույքաչափի մակարդակը» ցուցանիշի համար վերցրված են «1.2%-1.3%», «1.3-1.4%», «1.4-1.5%» և «1.5%-ից ավել» միջակայքերը: Նախ մեթոդաբանության մեջ հստակ չէ, թե դրույքաչափի մակարդակը որ մեծության նկատմամբ է հաշվարկվում տոկոսներով: Մյուս կողմից անհրաժեշտ է հաշվի առնել, որ «Բնապահպանական և բնօգտագործման վճարների մասին» ՀՀ օրենքի 13.4-րդ հոդվածին համապատասխան` ռոյալթիի դրույքաչափը չի կարող փոքր լինել ռոյալթիի հաշվարկման բազայի 4%-ից: 

2. Վերոնշյալը վերաբերվում է նաև ոչ մետաղական հանքավայրերի և հանքային ջրերի հանքավայրերի համար օգտակար հանածոյի վճարի  դրույքաչափերի մակարդակին: Հարկ է նկատի ունենալ, որ հանքային ջրի արդյունահանման համար բնօգտագործման վճարի դրույքաչափերը տարբերակված են ըստ օգտագործման նպատակների, իսկ ոչ մետաղական օգտակար հանածոների մարված պաշարների համար բնօգտագործման վճարի հաստատագրված դրույքաչափերը` ըստ օգտակար ելքի չափերի: Այս առումով հստակ չէ, թե մեթոդաբանության կիրառման իմաստով որ դրույքաչափերն են վերցվելու և արդյոք դրանք միջինացվելու են:
	Ընդունելի է
	Կարգում նշված  կետը հանվել է:

	2.
	Հայաստանի Հանրապետության բնապահպանության  նախարարություն
05-09-2012թ.

№ 1/04.3/11443-12  գրություն
	1. որոշման նախագծի 1-ին հավելվածի 12-րդ կետն անհրաժեշտ է խմբագրել՝ հաշվի առնելով <<Ընդերքի մասին ՀՀ օրենսգիրք>> ՀՀ օրենքի 17-րդ հոդվածի 1-ին մասի 2-րդ կետով ընդերքի վերահսկողության պետական տեսչությանը վերապահված իրավասության սահմանները.

2.
որոշման նախագծի 2-6-րդ հավելվածներով սահմանված ստուգաթերթերը խմբագրման կարիք ունեն՝ հաշվի առնելով երկրաբանական ուսումնասիրության տարբեր փուլերը, մասնավորապես՝ տեղեկատվական բնույթի հարցերը, քանի որ շատ դեպքերում երկրաբանական ուսումնասիրությունների ստուգաթերթերում նախատեսված են շահագործմանը վերաբերող հարցեր:


	Ընդունելի է
Ընդունելի է
	1-ին հավելվածի 12-րդ կետը խմբագրվել է:
նախագծի 2-6-րդ հավելվածներով սահմանված ստուգաթերթերը խմբագրվել են:

	3.
	Հայաստանի Հանրապետության ֆինանսների  նախարարություն
05-09-2012թ.

№  1/7.3/11577-12 գրություն
	1. Նախագծի 1-ին հավելվածով ներկայացված`  ՀՀ էներգետիկայի և բնական պաշարների նախարարության աշխատակազմի Ընդերքի պետական տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրի /այսուհետ` Նկարագիր/ 3-րդ կետի համաձայն “Ընդերքօգտագործման ոլորտում ռիսկերը` դրանք տնտեսավարող սուբյեկտների գործունեության հետևանքով ընդերքին և հանքահումքային հենքին հնարավոր վնասներ հասցնելու հավանականության և դրանցից ակնկալվող բացասական հետևանքների հանրագումարն է”: Մինչդեռ Ուղեցույցով այն սահմանվում է որպես “անցանկալի իրադարձության ի հայտ գալու հավանականության և դրանցից ակնկալվող բացասական հետևանքների համադրություն”:Մեր կարծիքով սահմանումը պետք է համապատասխանեցնել Ուղեցույցով տրված սահմանմանը:

2. Նկարագրում ներկայացված չէ նաև Ուղեցույցով պահանջվող տվյալների բազան և դրա  կառուցվածքը, որտեղ անհրաժեշտ է ներառել տվյալների շտեմարանում ընդգրկվող տվյալները և դրանց տրամադրման աղբյուրները: Առաջարկում ենք Նկարագրի մեջ նախատեսել համապատասխան բաժին: 

3. Նկարագրի 14-րդ կետում գրված է, որ “Անհարժեշտության դեպքում ստուգումներն իրականացվում են ստուգաթերթի հարցաշարում ընդգրկված հարցերի շրջանակում”: Մինչդեռ 13-րդ կետում արդեն իմպերատիվ կարգով նշված է, որ “Ստուգումներն իրականացվում են ստուգաթերթի հարցաշարում ընդգրկված հարցերի շրջանակում”:  Ուստի առաջարկում ենք Նկարագրի 14-րդ կետը հանել:
	  Ընդունելի չէ
Ընդունելի է

   Ընդունելի է


	Ընդերքօգտագործման ոլորտի ռիսկի սահմանումը համապատասխանեցված է տեսչական բարեփոխումների խմբի առաջարկին: Տվյալ դեպքում
անցանկալի իրադարձության ի հայտ գալու հավանականությունն է տնտեսավարող սուբյեկտների գործունեության հետևանքով ընդերքին և հանքահումքային հենքին հնարավոր վնասներ հասցնելը, իսկ դրանցից ակնկալվող բացասական հետևանքների համադրությունը դրանցից ակնկալվող բացասական հետևանքների հանրագումարն է:
Նկարագրում տվյալների բազային վերաբերող բաժին նախատեսվել է:
14-րդ կետը հանվել է:


	4.
5.
	Հայաստանի Հանրապետության էկոնոմիկայի  նախարարություն
05-09-2012թ.

№ 01/4543-12 գրություն
Հայաստանի Հանրապետության արդարադատության  նախարարություն
06-09-2012թ.

№ 01/5541-12 գրություն

	1. ստուգաթերթում ավելացնել յուրաքանչյուր հարցի համար համապատասխան կշիռները, ինչպես նաև ստուգաթերթի վերահսկողական հարցերի աղյուսակում ավելացնել ևս մեկ սյունակ` ստուգման տեսակը անվանմամբ: Առաջարկում ենք նաև շահագործվող մետաղական հանքավայրերի ստուգաթերում ավելացնել հարց, թե արդյոք մետաղական ընդերքը օգտագործվել է այլ նպատակով: Հանքային ջրերի հանքավայրերի ստուգաթերթում ավելացնել հարց, թե արդյոք հանքային ջրերի օգտագործումը ըստ նպատակային նշանակության է բաշխված: 
1. Նախագիծը համապատասխանում է Հայաստանի Հանրապետության Սահմանադրությանը: 




2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Մասնավորապես` 3-րդ, 4-րդ և 5-րդ հավելվածներում «իրավական տեսակը» բառերն անհրաժեշտ է  փոխարինել  «կազմակերպական-իրավական ձևը» բառերով` համաձայն ՀՀ քաղաքացիական օրենսգրքի պահանջների:


Հավելված 2-ի «Տնտեսվարող սուբյեկտի հասցե» բառերն անհրաժեշտ է փոխարինել «Տնտեսվարող սուբյեկտի գտնվելու վայրը» բառերով` համաձայն ՀՀ քաղաքացիական օրենսգրքի պահանջների: Նույն դիտողությունը վերաբերում է ամբողջ տեքստին:

3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են:




5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 1-ին կետով հաստատված 1-ին հավելվածի 1-ին կետում «Սույնով» բառն անհրաժեշտ է փոխարինել «Սույն ակտով» բառերով, իսկ «հարցերը» բառը փոխարինել «հարաբերությունները» բառով` համաձայն «Իրավական ակտերի մասին» ՀՀ օրենքի 14-րդ հոդվածի պահանջների:


2/
«Վերահսկողական բնույթի հարցեր» բաժնի 18-րդ կետում «09.11.2006թ. թիվ 1078-Ն ՀՀ կառավարության որոշում» բառերն անհրաժեշտ է փոխարինել «ՀՀ կառավարության 2006 թվականի նոյեմբերի 9-ի թիվ 1078-Ն որոշում» բառերով` համաձայն «Իրավական ակտերի մասին» ՀՀ օրենքի 39-րդ հոդվածի պահանջների:Նույն դիտողությունը վերաբերում է նաև այլ կետերին:

3/ 6-րդ հավելվածի վերջում նշված ծանոթագրությունն անհրաժեշտ է հանել` համաձայն «Իրավական ակտերի մասին» ՀՀ օրենքի 45-րդ հոդվածի 12-րդ մասի պահանջի: 

7. Նախագիծն անհրաժեշտ է համաձայնեցնել ՀՀ ֆինանսների, ՀՀ բնապահպանության և ՀՀ էկոնոմիկայի նախարարությունների հետ` համաձայն «Իրավական ակտերի մասին» ՀՀ օրենքի 28-րդ և 31-րդ հոդվածների պահանջների:

8. Նախագիծն անհրաժեշտ է համապատասխանեցնել սույն եզրակացության 2-րդ, 6-րդ և 7-րդ կետերին:


	Ընդունելի է

Ընդունելի է


	Համապատասխան փոփոխությունները կատարված են: 

Համապատասխան փոփոխությունները կատարված են:


	6.
	Հայաստանի Հանրապետության էկոնոմիկայի  նախարարություն
28-09-2012թ.

№ 03/5038-12 գրություն

	ՀՀ էներգետիկայի եվ բնական պաշարների նախարարության ընդերքի պետական տեսչության  ռիսկի վրա հիմնված ստուգումների մեթոդաբանության նախագծի վերաբերյալ առաջարկություններ և դիտողություններ չկան
	
	


                            ՀՀ էներգետիկայի և բնական
                                  պաշարների նախարար                                                            
Ա.Մովսիսյան
